
Ed. 64. Frumvarp
til laga um meðferð skóga og kjarrs, og friðun á lyngi o. fl. 

eins og það var samþykt við 2. umræðu í Ed.

1. gr.
I skógum og kjarri má ekki höggva tré eða hrís öðru vísi en svo, að 

höggvið sé innan úr eða að eins grisjaður skógurinn eða kjarrið. Ekkert svæði 
má berhöggva. Birkirunnum og birkirótum má ekki kippa upp. Ekki má heldur 
rífa fjalldrapa, víði, beitilyng, sortulyng, krækiberjalyng, bláberjalyng né mel. 
Mosa má og ekki rífa nema á skóg- og kjarrlausu mýrlendi.

2. gr.
Nánari reglur um meðferð á skógum og kjarri skulu settar af stjómar- 

ráðinu eftir tillögum skógræktarstjóra og útbvtt meðal almennings i þeim sveit- 
um þar sem skógur er eða kjarr.

3. gr.
Skógræktarstjórinn eða skógræktarverðirnir eftir fyrirlagi hans skulu ár 

hvert fara um þær sveitir, þar sem skógur er eða kjarr að nokkrum mun, og 
skulu þeir samkvæmt reglum þeim, sem getur um i 2. gr., gefa fyrirskipanir um, 
hvernig skógar eða kjarr skuli höggvið Eigandi eða nothafi skógar eða kjarrs 
skal skyldur að fylgja skógræktarstjóra eða skógarverði út i skóginn eða kjarrið, 
svo þeir geti leiðbeint honum að því er snertir framkvæmd á fyrirskipunum 
þeim, sem þeir gefa um meðferðina. Eigandi eða nothafi skal og skyldur að 
leggja fram endurgjaldslaust vinnu og tæki til þess að höggva á alt að 200 fer- 
hyrningsfaðma svæði í skógnum eða kjarrinu til þess að sýna hvernig höggva 
skal.

4. gr.
Eigendum og notendum skóga og kjarrs skal skylt að heimila skógræktar- 

stjóra, skógarvörðum og þeim, sem með þeim fylgjast á eftirlitsferðum þeirra, 
svo og hreppstjórum og öðrum þeim, sem eftirlitið kynni að vera falið, tálmunar- 
lausa umferð um land sitt, hvort sem girt er eða ógirt.

5- gr.
Landsstjórninni er heimilt með ráði skógræktarstjóra, ef fé er veitt til 

þess úr landssjóði, að taka alt að 6000 ferhyrningsfaðma stórt skógar- éða kjarr- 
svæði á jörðum einstakra manna til friðunar, og skal svæðið girt. A þessum 
svæðum má ekkert höggva nema eftir ráðstöfun skógræktarstjóra eða skógar- 
varða.

Krefjist eigandi eða nothafi endurgjalds fyrir afnotamissi landsins, má 
greiða honum það eftir mati óvilhallra manna.

6- gr.
Ef skógræktarstjóri eða skógarverðir krefjast þess, eru hreppstjórar 

skyldir að fylgjast með þeim á eftirlitsferðum þeirra um hreppinn til þess að



kynna sér fyrirskipanir þeirra, að þvi er meðferð skóga og kjarrs snertir, er 
þehn ber að hafa eftirlit með, hvort framkvæmdar séu. Á ferðum þessum fá 
hreppstjórar 4 kr. um daginn, er greiðast úr landssjóði.

7. gr.
Eigendur og notendur jarða, þar sem skógur er eða kjarr, skulu kosta 

kapps um, að beita skóg og kjarrlendi sem minst, einkum þegar snjór liggur á 
jörð og að vorinu. Á Vestfjörðum og á Norður- og Austurlandi skal þess því gætt 
eftir megni, að ekki sé sauðfé beitt á slíkt land á tímabilinu frá 1. nóvember 
til 1. júni, en á Suður- og Vesturlandi, að undanskildum Vestfjörðum, sé hins 
sama gætt á tímabilinu frá 1. jan. til 1. júní. Varast skal á öllum timum árs 
að beita geitfé á skóg og kjarrlendi. Skógræktarstjóri og skógarverðir skulu 
hafa sérstaklegar gætur á því á eftirlitsferðum sinum, hvort skógur eða kjarr er 
skemdur með beit, og ef einhversstaðar horfir til stórskemda eða auðnar fyrir þá 
sök, skal skógræktarstjóri gefa stjórnarráðinu skýrslu um það, svo farið verði 
fram á nauðsynlegar ráðstafanir af hálfu löggjafarvaldsins til varnar eyðileggingu.

8. gr.
Hreppstjórar skulu i hreppum sínum og skógarverðir i umdæmum sínum 

hafa eftirlit með þvi, hvort farið er eftir ákvæðum og fyrirskipunum um með- 
ferð skóga og kjarrs og hvort brotið sé gegn friðarákvæðunum í 1. gr. þessara 
laga. Skulu þeir, jafnskjótt og þeir verða þess varir, senda skýrslu um það til 
skógræktarstjóra, er síðar ber málið undir stjórnarráðið, og ákveður það svo, 
hvað gera skuli frekar i málinu.

9- gr-
Brot á móti lögum þessum varða sektum frá 5 til 100 kr. til landssjóðs, 

og fer um mál út af þeim brotum sem um almenn lögreglumál.


